
As actividades de intermediacién linglistica (en inglés language brokering) supofien unha
actividade normal e cotid e constitien unha faceta intrinseca ao comportamento bilinglie ou
plurilinglie (Harris 1977; Harris e Sherwood 1978). Porén, as practicas de intermediacion
linguistica adoitan estar invisibilizadas, ao igual que as linguas e variedades linglisticas dos/as
migrantes, a pesar de seren frecuentes na vida diaria. A nivel social, estas actividades de
intermediacion lingliistica pédense comprender como unha resposta adaptativa individual,
familiar e comunitaria 8 experiencia migratoria (Weisskirch 2017).

En contextos de migracion os nenos/as e mozos/as adoitan aprender a(s) lingua(s) da
sociedade de acollida mais rapidamente que os adultos e, deste xeito, tanto os seus familiares
coma os profesionais dos diferentes servizos publicos acostuman empregalos/as como
intermediadores/as linglisticos/as. Os contextos nos que se produce a intermediacion
lingliistica por parte de menores (ILM) son diversos, mais as escolas son un dos lugares nos que
se da con mais frecuencia (Angelelli 2016; Crafter, Cline e Prokopiou 2017). Con todo, o
profesorado as veces non é consciente das implicacidons de utilizar a ILM sen ter en conta o
contexto situacional ou a disposicién dos/as rapaces/as involucrados/as (Faulstich Orellana
2017).

Estas practicas tamén pasaron tradicionalmente desapercibidas ou foron ignoradas dende o
ambito da investigacion linglistica e tradutoldxica (Faulstich Orellana 2017), ainda que nos
ultimos se pode observa un crecente interese nelas. A pesar de existir unha abundante
producién académica a nivel internacional, o certo é que os estudos sobre a ILM no Estado
espafol son escasos e a situacidn da ILM en Galicia continla a estar practicamente
inexplorada.

O obxectivo desta contribucion é presentar o estado da cuestidn e da investigacion existente
sobre a ILM a nivel internacional e estatal, asi como presentar unha investigacion en curso que
pretende achegar algo de luz sobre a situacién da ILM no contexto galego. A investigacion
aspira a recoller datos cuantitativos e cualitativos sobre esta practica, alén de levar a cabo
iniciativas de investigacidn-accion en centros de secundaria no marco das actividades
desenvolvidas polo grupo de investigacion MetalinglisTICa, do cal a relatora é membro.

